
TRIPP yeni nəqliyyat şəbəkəsi formalaşdırır
³4lREal TaSı´nın açarı isə &ənXEi 4aITazdadır

Regionda son illər müşahidə olunan dinamika göstərir ki, qlobal nəq-
liyyat sistemində kəskin dəyişmə mərhələsi başlayıb. Avrasiya xəritəsində 
yeni strateji ox formalaşır. Bu oxun əsasında isə Zəngəzur dəhlizi (TRIPP) 
dayanır. Coğrafi ölçüsü kiçik olsa da, siyasi çəkisi sürətlə böyüyən dəhliz 
Bakıdan Avropanın dərinliklərinə qədər uzanan yeni tranzit konsepsiyası-
nı formalaşdırır. Artıq deyə bilərik ki, bu layihə sadəcə regional marşrut 
deyil, Avrasiyanın güc balansını və iqtisadi axınlarını yenidən dizayn edən 
mühüm geosiyasi alətə çevrilməkdədir.

Dekabrın 1-də Brüsseldə “EU Today” 
platformasına müsahibəsində Azərbaycan 
Prezidentinin köməkçisi - Azərbaycan Pre-
zident Administrasiyasının Xarici siyasət 
məsələləri şöbəsinin müdiri Hikmət Hacı-
yev də məhz buna diqqət çəkərək bildirib 
ki, Zəngəzur dəhlizi (TRIPP) Avrasiyanın 
nəqliyyat mənzərəsini kökündən dəyişdirə-
cək. Prezidentin köməkçisi həmçinin qeyd 
edib ki, Azərbaycan Avropa İttifaqının, o 
cümlədən Aİ-nin �Qlobal qapı� təşəbbüsü 
çərçivəsində yeni nəqliyyat kompozisiyası-
nın bir hissəsi olmasını istəyir. Azərbaycan 
regionun logistika arxitekturasını yenidən 
quran idarəedici mərkəz kimi çıxış edir. 
Son 15 ildə həyata keçirilən nəqliyyat si-
yasəti rəqəmlərlə təsdiqlənir. Ələt limanı-
nın illik 25 milyon ton gücə çatdırılması, 
Bakı–Tbilisi–Qars xəttində modernizasiya 
işləri, habelə, Transxəzər infrastrukturunun 
genişləndirilməsi və Orta Dəhliz üzrə yük 
axınının 2023–2024 illərdə 2,5 dəfə artma-
sı artıq ölkəni qitələrarası tranzit uzlaşması-
nın əsas dayağına çevirib. Zəngəzur dəhlizi 
isə (TRIPP) bu mozaikanın strateji mərkə-
zi rolunu oynayır. Dəhliz açıldıqdan sonra 
Çindən Avropaya daşımalar 38 gündən 18 
günə düşəcək, logistika xərcləri 35–40 faiz 

azalacaq və Avropa İttifaqının Rusiyadan 
keçən marşrutlara həssaslığı ciddi şəkildə 
azalacaq. Məhz bu səbəbdən Hikmət Hacı-
yevin də Brüsseldə qeyd etdiyi kimi, Bakı 
Avropa İttifaqını (Aİ) bu yeni nəqliyyat 
sisteminin bir hissəsi kimi görmək istəyir. 
Aİ-nin enerji təhlükəsizliyində Bakı artıq 
strateji tərəfdaş statusundadır və logistika 
sahəsində də eyni model tətbiq olunmaq 
üzrədir.

Avropa İttifaqının 2021-ci ildə elan et-
diyi “Qlobal qapı” təşəbbüsü dünya üzrə 
strateji infrastruktur layihələrini öz təsir da-
irəsinə daxil etmək məqsədi daşıyır. Təşəb-
büs çərçivəsində rəsmi Brüssel 2027-ci ilə 
qədər 300 milyard avroluq investisiya pa-
keti formalaşdırmağı hədəfləyib və həmin 
investisiyaların əsas istiqamətlərindən biri 
də Avrasiya boyunca təhlükəsiz, siyasi risk-
lərdən uzaq tranzit xətlərinin qurulmasıdır. 
Prezidentin köməkçisinin Brüsseldə ver-
diyi mesajın əsl mahiyyəti də burada üzə 
çıxır. Azərbaycan TRIPP vasitəsilə təkcə 
Orta Dəhlizi genişləndirmir, həm də Aİ-nin 
“Qlobal qapı” strategiyasının təbii tərəf-
daşına çevrilir. Bakı bildirir ki, yeni yara-
nan nəqliyyat sistemini Brüsselin qlobal 
təşəbbüsü ilə birləşdirmək mümkündür və 

Aİ bu inteqrasiyanın tərkib hissəsi olarsa, 
həm enerji təhlükəsizliyində, həm də ticarət 
axınlarında dayanıqlı model əldə edəcək. 
Bu, Avropanın Çin və Mərkəzi Asiya ilə 
ticarətdə Rusiyadan asılılığını kəskin aşağı 
salır, eləcə də Qara dəniz və Şərqi Aralıq 
dənizi marşrutlarında geosiyasi riskləri 
minimuma endirir. Beləliklə, Azərbaycan 
Zəngəzur dəhlizini (TRIPP) Avropanın 
“Qlobal qapı” təşəbbüsü çərçivəsində stra-
teji tərəfdaşlıq platforması kimi təqdim edir 
və bu, Aİ-nin Cənubi Qafqaz siyasətində 
prioritetlərin yenidən müəyyənləşməsi 
üçün real əsas yaradır.

***
Dəhlizin açılması Türkiyə, Azərbaycan 

və Mərkəzi Asiya arasında yeni iqtisadi 
təmas xəttinin yaranmasına səbəb olur və 
bu xətt Türk Dövlətləri Təşkilatının (TDT) 
iqtisadi inteqrasiyasını praktik mərhələyə 
keçirir. Mərkəzi Asiya ölkələrinin Aralıq 
dənizinə çıxışı iki dəfədən çox qısalır, Av-
ropanın Mərkəzi Asiya bazarlarına daxil 
olması asanlaşır, Transxəzər xətti isə qlobal 
enerji və yükdaşımada alternativsiz arte-
riyaya çevrilir. Əslində, bu proses qlobal 
miqyasda yeni “XXI əsr Transxəzər İpək 
Yolu” modelinin formalaşmasını təmin edir 
və Çin–Qazaxıstan–Azərbaycan–Türkiyə–
Avropa xəttini ilk dəfə vahid, koordinasiya 
olunmuş geoiqtisadi sistem kimi önə çıxa-
rır.

Dəhlizlə bağlı Ermənistanda formalaş-
dırılan manipulyativ narrativlər real iqti-
sadi mənzərəni əks etdirmir, çünki aparıl-
mış hesablamalar göstərir ki, Ermənistan 
Zəngəzur dəhlizi vasitəsilə illik 1,8–2,2 
milyard dollar tranzit gəliri əldə edə bilər 
və bu rəqəm ölkənin illik büdcəsinin təx-
minən 20–22 faizinə bərabərdir. Əgər İrə-
van layihədən kənarda qalmaqda israr etsə, 
yeni Avrasiya yük axınlarının tamamlayıcı 
hissəsi olmaq əvəzinə, onların kənarında 
dayanan passiv müşahidəçiyə çevriləcək və 
Cənubi Qafqazdan keçən tranzit xəritəsində 
faktiki rolunu itirəcək. Bakı isə bu dəhlizi 
siyasi təzyiq vasitəsi kimi yox, regionda 
iqtisadi inteqrasiyanı bərpa edən və sülhün 
möhkəmlənməsinə xidmət edən praktik 
mexanizm kimi təqdim edir. TRIPP Azər-
baycanın sülh strategiyasının konkret tətbiq 
olunan komponenti kimi status qazanır.

Oktyabrın 21-də Azərbaycan Prezidenti 
İlham Əliyev Qazaxıstan Prezidenti Ka-
sım--omart Tokayev ilə mətbuata bəyana-
tında bildirdi ki, Zəngəzur dəhlizinin açılışı 

2028-ci ilin sonuna qədər baş verə bilər və 
TRIPP ilkin mərhələdə illik 15 milyon ton 
yük daşıya biləcək. Lakin logistika ekspert-
ləri bu rəqəmin sonrakı mərhələdə 25–30 
milyon tona qalxacağını proqnozlaşdırırlar. 
Bu isə Orta Dəhliz üzrə yük axınının ən azı 
5 dəfə artması deməkdir. Açıq şəkildə gö-
rünür ki, Zəngəzur dəhlizi açıldıqdan son-
ra Azərbaycan Xəzər hövzəsinin energetik 
və siyasi mərkəzi kimi yanaşı, Avrasiyanın 
tranzit paylayıcı gücünə də çevriləcək.

Bu gün Zəngəzur dəhlizi (TRIPP) ət-
rafında gedən müzakirələr bəzən texniki 
detallarla məhdudlaşdırılır, lakin layihə əs-

lində daha geniş bir mənzərəni ifadə edir. 
Dəhliz Avropanın ticarət təhlükəsizliyini 
möhkəmləndirir, Türk dünyasının iqtisa-
di bağlarını gücləndirir, Mərkəzi Asiyanın 
enerji-logistika çıxışını genişləndirir və 
Cənubi Qafqazda davamlı sülhün iqtisadi 
təməlini formalaşdırır. Azərbaycan isə bu 
prosesin əsas memarıdır. TRIPP açıldıqda 
Avrasiyanın xəritəsində yeni geosiyasi ox 
yaranacaq və bu ox gələcək qitələrarası güc 
balansının ana xəttini müəyyən edəcək.

Ekspert rəyi

Yusif BAĞIRZADƏ, 
politoloq

– Aİ-nin “Qlobal qapı” təşəbbüsü çər-
çivəsində Cənubi Qafqazın geoiqtisadi 
əhəmiyyəti artdığı bir vaxtda Azərbay-
canın bu yeni nəqliyyat kompozisiyasına 
qoşulmaq istəyi həm regional, həm də 
qlobal səviyyədə strateji nəticələr doğu-
rur. Prezidentin köməkçisi, Azərbaycan 
Prezident Administrasiyasının Xarici si-
yasət məsələləri şöbəsinin müdiri Hikmət 
Hacıyevin Brüsseldə verdiyi açıqlamaya 
görə, Bakı avropalı tərəfdaşlarla daha sıx 
inteqrasiya və nəqliyyat dayanıqlığının 
artırılması xəttini prioritet hesab edir. Bu 
fonda Avropa İttifaqının Azərbaycanı real 
strateji tərəfdaş kimi tanıması üçün bir 
neçə həlledici siyasi, iqtisadi və təhlükə-
sizlik faktoru ön plana çıxır.

İlk növbədə qeyd edək ki, Avropa 
İttifaqı üçün praktik infrastruktur real-
lığı əsas dəyər olaraq qalır. Azərbayca-
nın Zəngəzur dəhlizini 2026-cı ilə qədər 
tamamlamaq planı və bu xəttin illik 15 
milyon ton yükdaşıma potensialı, rəsmi 
Bakının regionun əsas tranzit qovşağına 
çevrilməsi istiqamətində ciddi iradə nü-
mayiş etdirdiyini ortaya qoyur. Bu, həm 
Avropa ilə Asiya arasındakı ticarət axınla-
rının şaxələndirilməsi, həm də Orta Dəh-

lizin e൵ektivliyinin artırılması baxımın-
dan Aİ üçün strateji üstünlükdür.  Aİ-nin 
“Qlobal qapı” çərçivəsində dayanıqlı, 
təhlükəsiz və rəqabətqabiliyyətli nəqliy-
yat şəbəkələri yaratmaq hədəfi də Azər-
baycanla əməkdaşlığı daha cəlbedici edir 
deyə bilərik.

Siyasi aspektdə Bakı–Brüssel tərəf-
daşlığının dərinləşməsi Cənubi Qafqazda 
sabitliyin təmin edilməsi ilə sıx bağlıdır. 
Postmünaqişə dövründə regionda yeni 
kommunikasiya xətlərinin açılması və 
sərhədlərin demarkasiyası üzrə irəlilə-
yişlər Aİ-nin regiona dair parçalanmış 
siyasətinin yenidən formalaşmasına tə-
kan verə bilər. Zəngəzur dəhlizi, yalnız 
Azərbaycanın deyil, bütövlükdə Cənubi 
Qafqazın iqtisadi inteqrasiyasını güclən-
dirəcək vasitə kimi Brüssel üçün uzun-
müddətli sabitlik aləti qismində çıxış edə 
bilər. Bu baxımdan demək olar ki, siyasi 
sabitlik, qarşılıqlı faydalı münasibətlər və 
regional əməkdaşlıq xəttini əsas götürən 
Azərbaycanın, Aİ üçün “etibarlı tərəfdaş” 
statusu daha da möhkəmlənəcək.

Şübhəsiz ki, burada iqtisadi faktorlar 
da mühüm əhəmiyyət daşıyır. “Qlobal 
qapı” çərçivəsində nəzərdə tutulan mil-
yardlarla avroluq investisiya paketləri 
nəqliyyat-logistika infrastrukturuna sər-
mayə yönəltməklə Orta Dəhlizin tranzit 
qabiliyyətini ciddi şəkildə yüksəldə bilər. 

Nəhayət, Aİ üçün təhlükəsizlik 
məsələləri də həlledici rol oynayır. Regi-
onda Rusiya, İran və Çin kimi aktorların 
fəallığı fonunda Aİ yeni marşrutların təh-
lükəsizliyinə təminat istəyir. glkəmizin 
regional risklərin azaldılması, tranzit in-
frastrukturunun müdafiəsi və beynəlxalq 
təhlükəsizlik standartlarına uyğunluq 
baxımından ardıcıl addımlar atması isə, 
şübhəsiz ki, Aİ-ni də Azərbaycanla bu 
istiqamətdə strateji tərəfdaşlıq qurmağa 
sövq edə bilər.

Heydər Əliyev Fondu İƏT 
festivalının tərəfdaşı oldu

Heydər Əliyev Fondu İslam 
Əməkdaşlıq Təşkilatının Mədəniyyət 
Festivalının tərəfdaşı olub.

 “İƏT Mədəniyyət Festivalı: Bakı Yara-
dıcı Həftə – 2025” dekabrın 5-dən 11-dək 
İslam Əməkdaşlıq Təşkilatının və Mədə-
niyyət Nazirliyinin təşkilatçılığı ilə keçi-
riləcək. 

Mədəniyyətlərarası dialoqun inkişaf et-
dirilməsi, tolerantlıq, sülh və müxtəlifliyə 
hörmətin təbliği festivalın əsas istiqamət-
lərindəndir.  50-dən çox ölkədən qonağın 
iştirak edəcəyi Yaradıcı Həftə çərçivəsində 
təqdim olunacaq kino, teatr, dəb, dizayn, 
musiqi, oyun texnologiyaları, rəqəmsal 
yaradıcılıq və startap sahələrinə yönəlmiş 
panellər, nümayişlər, sərgilər və digər fəa-
liyyətlər ölkəmizin yaradıcı sənaye ekosis-
temini qlobal müstəvidə tanıdacaq.  

Festival günlərində “Mədəni və yaradı-

cı sənayelər forumu” (MYFORUM), “Cre-
ative Village”: mədəni və yaradıcı səna-
yelər sərgisi” (MYEXPO), “Baku Cinema 
Breeze – 2025” beynəlxalq kino proqramı, 
“Şərq moda nümayişi” – İƏT ölkələrinin 
gənc və tanınmış dizaynerlərinin təqdimat-
ları, oyun texnologiyaları üzrə beynəlxalq 
sammit (G-HUB) və digər təqdimatlar ola-
caq.

;Q

;untaçıların məhkəməsL

Qanlı cinayətlər sübuta yetirilir
Azərbaycan Respublikası Cinayət Məcəlləsinin sülh və insanlıq əley-

hinə cinayətlər, müharibə cinayətləri, habelə terrorçuluq, terrorçuluğu 
maliyyələşdirmə ilə bağlı maddələri ilə və digər ağır cinayətlərdə təqsir-
ləndirilən Ermənistan vətəndaşı Ruben Vardanyanın barəsində cinayət işi 
üzrə məhkəmə prosesi dekabrın 1-də davam etdirilib.

Bakı Hərbi Məhkəməsində hakimlər 
Zeynal Ağayevin sədrliyi ilə keçirilən 
açıq məhkəmə iclasında təqsirləndirilən 
şəxs bildiyi dildə, yəni rus dilində tər-
cüməçi, habelə müdafiəsi üçün dövlət 
hesabına vəkillə təmin olunub.

Hakim Zeynal Ağayev prosesdə ilk 
dəfə iştirak edən zərərçəkmiş şəxslərə 
və zərərçəkmiş şəxslərin hüquqi varislə-
rinə məhkəmə heyətini, dövlət ittihamını 
müdafiə edən prokurorları, tərcüməçiləri 
və s. təqdim edib, habelə onların qanun-
vericiliklə nəzərdə tutulmuş hüquqlarını 
və vəzifələrini izah edib.

Sonra zərərçəkmiş şəxslərin ifadələri 
dinlənilib.

Səbuhi Tağıyevin hüquqi varisi Sər-
dar Tağıyev qardaşının Laçında düşmən 
atəşi nəticəsində həlak olduğunu bildi-
rib.

Baş prokurorun böyük köməkçisi 
Vüsal Əliyevin suallarını cavablandıran 
zərərçəkmiş Zəka Vəliyev qeyd edib ki, 
Xocalı rayonunun Xanabad kəndi əra-
zisində Ermənistan ordusunun qalıqla-
rı və qanunsuz erməni silahlı dəstələri 

tərəfindən atılmış minaatan mərmisinin 
yaxınlığına düşüb partlaması nəticəsin-
də Allahverdi Səfiyev və Elnur Kəri-
mov həlak olub, o və Rəsul Ağayev isə 
müxtəlif növ bədən xəsarətləri alıblar.

Dövlət ittihamçısı Fuad Musayevin 
suallarını cavablandıran zərərçəkmiş 
Vahid Alcanov bildirib ki, düşmənin ge-
nişmiqyaslı təxribatı nəticəsində Laçın 
rayonu ərazisinə atılan minaatan mər-
misinin partlaması nəticəsində bir nəfər 
həlak olub, o və daha bir neçə şəxs ya-
ralanıb.

Baş Prokurorluğun Dövlət ittihamı-
nın müdafiəsi üzrə idarəsinin şöbə rəisi 
Nəsir Bayramovun suallarını cavablan-
dıran zərərçəkmiş şəxs Elgün İsmayılov 
qeyd edib ki, Ağdərə rayonunun Gülya-
taq kəndi ərazisində Ermənistan ordusu-
nun qalıqları və qanunsuz erməni silahlı 
dəstələri tərəfindən avtomat silahlardan 
açılan atəşlər nəticəsində o və Səfər Hü-
seynquliyev xəsarət alıblar.

Bəxtiyar Hüseynov bildirib ki, Kəl-
bəcər rayonu istiqamətində düşmən 
tərəfindən atılan əl qumbarasının yaxın-

lığında partlaması nəticəsində xəsarət 
alıb. Təxribat zamanı ondan başqa yara-
lananlar da olub.

Nüsrət Orucov qeyd edib ki, Kəlbə-
cərdə düşmən tərəfindən atılan əl qum-
barasının yaxınlığına düşüb partlaması 

nəticəsində çiynindən yaralanıb.
Dövlət ittihamçısı Təranə Məm-

mədovanın suallarını cavablandıran 
zərərçəkmiş Cavid Xosiyev bildirib ki, 
Ağdam-Xocalı istiqamətində düşmən 
tərəfindən atılan minaatan mərmisinin 
yaxınlığına düşüb partlaması nəticəsin-
də o və Cavad Quliyev müxtəlif növ bə-
dən xəsarətləri alıblar.

Dövlət ittihamçısı Vüsal Abdullaye-
vin suallarını cavablandıran zərərçəkmiş 
Nihad Seyidzadə vurğulayıb ki, Xocalı 
rayonu istiqamətində düşmən tərəfindən 
açılmış atəşlər nəticəsində o, Murad Hü-
seynov və Rəvan Ağazadə müxtəlif növ 
bədən xəsarətləri alıblar.

Bəylər Kərimov ifadəsində Ağ-
dam-Xocalı istiqamətində düşmənin mi-
naatandan açdığı atəş nəticəsində yara-
landığını deyib.

Məhkəmə prosesi sənədlərin və ci-
nayət işi materiallarında olan digər sü-
butların  tədqiqi ilə davam etdirilib.

Məhkəmənin növbəti iclası dekabrın 
2-nə təyin olunub.

